
Asesiad o’r Effaith ar Gydraddoldeb - Sgrinio Cychwynnol 
Perthnasedd i Ddyletswyddau Cydraddoldeb 
Cyn i chi gwblhau Asesiad o’r Effaith ar Gydraddoldeb (EIA), rhaid i chi ddarllen y nodiadau canllaw, ac oni bai bod gennych chi wybodaeth gynhwysfawr ynglŷn â deddfwriaeth a dyletswyddau ym maes cydraddoldeb, argymhellir yn gryf eich bod yn mynychu cwrs hyfforddiant EIA. 

Dylid defnyddio’r EIA i ddynodi effeithiau tebygol ar:
· Anabledd
· Rhyw (gan gynnwys hunaniaeth o ran rhyw)
· Hil
· Oed
· Dyletswyddau gofalu (fel arfer, dim ond ar gyfer polisïau Adnoddau Dynol a phrosesau rheoli newid, megis swyddfeydd cefn)
· Crefydd a chred
· Cyfeiriadedd rhywiol
Bydd yr Asesiad o Effaith hwn hefyd yn ystyried yr effaith ar yr iaith Gymraeg.   
1. Enw’r ddeddfwriaeth, polisi, strategaeth, prosiect neu wasanaeth arfaethedig newydd neu ddiwygiedig sy’n cael ei asesu.
	Ymgynghoriad GLlTEM Cymru ar uno Ardaloedd Cyfiawnder Lleol yng Nghymru.  Mae GLlTEM Cymru yn ymgynghori ynghylch y cynigion i uno’r 14eg Ardal Cyfiawnder Lleol (LJA, a elwir hefyd yn feinciau) yng Nghymru drwy nifer o opsiynau.  Ceir amlinelliad manwl o’r opsiynau hyn yn y ddogfen ymgynghori.  Rhaid cynnal ymgynghoriad statudol ar gynigion arfaethedig o’r natur hwn.  Felly, byddwn yn ymgynghori’n briodol â defnyddwyr y llys, y farnwriaeth, staff ac unrhyw barti arall sydd â diddordeb yn y ddarpariaeth o ran trefniadau cyfiawnder lleol yng Nghymru drwyddi draw.  


2. Swyddog(ion) unigol a’r Uned sy’n gyfrifol am gwblhau’r Asesiad o'r Effaith ar Gydraddoldeb:
	Sally Screen, Pennaeth Cefnogi Busnes, Uned Gefnogi Cymru, Caerdydd. 
Ymgynghoriad Gwasanaeth Llysoedd a Thribiwnlysoedd EM Cymru. Uned Gefnogi Cymru, 2il Lawr, Llys Ynadon Caerdydd a'r Fro, 
Plas Fitzalan, Caerdydd CF24 0RZ.


3. Beth yw prif nod neu bwrpas y ddeddfwriaeth, polisi, strategaeth, prosiect neu wasanaeth arfaethedig newydd neu ddiwygiedig a beth yw’r canlyniadau a fwriedir? 

	Nodau/amcanion
Mae GLlTEM Cymru yn ymgynghori ar y cynigion i leihau’r nifer o Ardaloedd Cyfiawnder Lleol, sef 14, sydd yng Nghymru ar hyn o bryd.  Mae chwe opsiwn, a cheir manylion amdanynt yn y ddogfen.  Maent yn amrywio o wneud dim, a gadael yr Ardaloedd Cyfiawnder Lleol fel ag y maent ar hyn o bryd, i greu un Ardal Cyfiawnder Lleol ar gyfer Cymru. 
Byddai lleihau’r nifer o Ardaloedd Cyfiawnder Lleol yn rhoi cyfleoedd i'r Grwpiau Busnes Barnwrol yng Nghymru i ddatblygu strategaeth restru a fyddai'n ateb gofynion y llwyth gwaith sy’n lleihau yn well.  Mae’n debygol y byddai’r defnydd a wneir o ynadon a chynghorwyr cyfreithiol yn dod yn fwy effeithiol mewn rhai ardaloedd, pe byddai penderfyniadau’n cael eu gwneud i weithredu heb gyfyngiadau Ardaloedd Cyfiawnder Lleol.  Yna, mae’n bosibl i sicrhau bod gan bob llys restr lawn o achosion, a fyddai’n golygu y byddant yn fwy effeithiol ac effeithlon yn y ffordd maent yn rhedeg o ddydd i ddydd.  Hefyd, byddai hyn yn darparu’r gwasanaeth gorau posibl i ddioddefwyr, tystion a diffynyddion. 
Byddai uno Ardaloedd Cyfiawnder Lleol hefyd yn rhoi’r cyfle i reoli cyfnodau prysur a chyfnodau distawach yn y llwyth gwaith yn fwy effeithiol.  Byddai'r gallu i rannu adnoddau ar draws yr ardal mewn modd mwy hyblyg hefyd yn rhoi gwell sicrwydd bod y perfformiad rhagorol a ddarperir yng Nghymru yn cael ei gynnal.
Hefyd, byddai uno Ardaloedd Cyfiawnder Lleol yn caniatáu ynadon sy’n siarad Cymraeg i eistedd mewn ardal ddaearyddol fwy. 
	Canlyniadau
Yn ôl yr ymgynghoriad, mae tri phrif ganlyniad allweddol i uno’r Ardaloedd Cyfiawnder Lleol presennol, sef: 
Gwella effeithlonrwydd darparu cyfiawnder drwy wella hyblygrwydd wrth ddelio ag achosion.
Gwneud defnydd gwell o’n hadnoddau barnwrol yng Nghymru. 
Mewn rhai achosion, cynyddu’r cyfleoedd i ynadon ddal gafael ar brofiad a’u cymhwysedd o fewn eu rôl fel ynadon. 



4. Pa ffynonellau cyfredol o wybodaeth a ddefnyddiwch i’ch helpu i ddynodi’r effaith debygol o ran  cydraddoldeb ar wahanol grwpiau o bobl?
(Er enghraifft, ystadegau, canlyniadau arolygon, dadansoddi cwynion, dogfennau ymgynghori, adborth gan gwsmeriaid, bwletinau, cyflwyniadau neu adroddiadau busnes cyfredol, polisïau cymharol o ffynonellau allanol ac Adrannau Llywodraeth eraill)
Bydd y ddogfen ymgynghori yn helpu i ganfod a oes unrhyw effaith ar gydraddoldeb ai peidio.  Bydd yr ymarfer ymgynghori hefyd yn cynnwys dosbarthu'r ddogfen berthnasol i ddefnyddwyr y llysoedd, y farnwriaeth, staff y llysoedd a phartïon eraill sydd â diddordeb yn y ddarpariaeth o ran cyfiawnder lleol yng Nghymru.  Bydd yr Asesiad o’r Effaith ar yr iaith Gymraeg a gynhyrchwyd ar gyfer yr ymgynghoriad ar ystâd y llysoedd a thribiwnlysoedd yn ddiweddar hefyd yn ein helpu wrth wneud y penderfyniad.  
5. A oes unrhyw fylchau mewn gwybodaeth sy’n ei gwneud hi’n anodd neu’n amhosib llunio barn ynglŷn â sut y gallai eich cynigion effeithio ar wahanol grwpiau o bobl? Os oes, beth yw’r bylchau hynny yn yr wybodaeth, a sut a phryd ydych chi’n bwriadu casglu gwybodaeth ychwanegol?
Sylwch y bydd yr wybodaeth hon yn eich helpu i ganfod rhanddeiliaid cydraddoldeb posib a materion penodol sy’n effeithio arnynt – gwybodaeth hanfodol os ydych yn bwriadu ymgynghori, gan y gallwch godi materion penodol gyda grwpiau penodol fel rhan o’r broses ymgynghori. Yn aml, bydd oedi yn yr Asesiadau o’r Effaith ar Gydraddoldeb bryd hyn tra bydd gwybodaeth ychwanegol yn cael ei chasglu.  
Na.  Ni fydd y cynigion yn yr ymgynghoriad yn golygu bod staff llysoedd GLlTEM Cymru yn cael eu symud.  Efallai y bydd yn cynnwys defnyddio ynadon mewn modd mwy effeithiol i weinyddu busnes y llys ynadon, ond rhagwelir y bydd hyn yn parhau i gael ei wneud ar sail leol. 
6. Ar ôl dadansoddi’r ffynonellau gwybodaeth cychwynnol ac ychwanegol, gan gynnwys adborth sy’n deillio o’r ymgynghoriad, a oes unrhyw dystiolaeth y bydd y newidiadau arfaethedig yn cael effaith gadarnhaol ar unrhyw un neu ragor o’r gwahanol grwpiau hyn o bobl ac/neu yn hyrwyddo cyfle cyfartal?
Rhowch fanylion pwy fydd yn elwa o’r effeithiau cadarnhaol, a’r dystiolaeth a’r dadansoddiad a ddefnyddiwyd i’w dynodi. 
	Byddai angen rhoi ystyriaeth i hyn ar ôl cynnal yr ymgynghoriad ar yr Ardaloedd Cyfiawnder Lleol.   


7. A oes unrhyw adborth neu dystiolaeth y gellid gwneud gwaith ychwanegol i hyrwyddo cyfle cyfartal? 

Os ‘oes’ yw’r ateb, rhowch fanylion yn nodi a ydych yn bwriadu ymgymryd â’r gwaith hwn ai peidio. Os nad ydych yn bwriadu gwneud hynny, dywedwch pam.
Nac oes
8. A oes unrhyw dystiolaeth y bydd y newidiadau arfaethedig yn cael effaith andwyol o ran cydraddoldeb ar unrhyw un neu ragor o’r gwahanol grwpiau hyn o bobl? 

Rhowch fanylion ynglŷn â phwy y bydd y cynigion yn effeithio arnynt, beth yw’r effeithiau andwyol a pha dystiolaeth a dadansoddiad a ddefnyddiwyd i’w pennu.
Neb yr ydym yn ymwybodol ohonynt. 
9. A oes unrhyw dystiolaeth na fydd y newidiadau arfaethedig yn cael unrhyw effeithiau ar gydraddoldeb?
Rhowch fanylion y dystiolaeth a’r dadansoddiad a ddefnyddiwyd i ddod i’r casgliad nad yw’r newidiadau arfaethedig yn cael unrhyw effaith ar unrhyw un neu ragor o’r grwpiau gwahanol hyn o bobl.
	Ni fydd unrhyw aelodau o’r staff yn cael eu symud o ganlyniad i’r ymarfer ymgynghori hwn. Gallai’r ymatebion i’r ymarfer ymgynghori amlygu materion eraill y byddai angen rhoi ystyriaeth iddynt nes ymlaen mewn perthynas â defnyddio Ynadon yn fwy hyblyg. 


10. A oes angen Asesiad llawn o’r Effaith ar Gydraddoldeb?
(Os nad oes, esboniwch pam)
SYLWCH – Bydd angen ichi gyflawni EIA llawn:
· os yw'r cynigion yn debygol o gael effeithiau ar gydraddoldeb a bydd angen i chi roi manylion ynglŷn â sut y bydd yr effeithiau’n cael eu lliniaru neu eu cyfiawnhau
· os yw hi’n debygol y bydd effeithiau ar gydraddoldeb, yn ogystal ag ymateb negyddol gan y cyhoedd neu sylw negyddol yn y cyfryngau ynglŷn â’r newidiadau arfaethedig 
· os ydych wedi colli cyfle i hyrwyddo cyfle cyfartal a bod angen darparu mwy o fanylion ynglŷn â chamau y gellir eu cymryd i wneud iawn am hyn.
Os yw eich deddfwriaeth, polisi, strategaeth, prosiect neu wasanaeth arfaethedig newydd neu ddiwygiedig yn cynnwys system Technoleg Gwybodaeth a Chyfathrebu (TGCh) a’ch bod wedi dynodi effeithiau ar gydraddoldeb a achosir gan y system honno, dylid cyflawni EIA llawn, dynodedig ar gyfer effeithiau penodol ym maes TGCh.  Mae templed Effeithiau Penodol TGCh i’w gael gan adran TGCh y Weinyddiaeth Cyfiawnder neu gellir ei lwytho oddi ar y Fewnrwyd: 
A dylid cyfeirio ato yma.
Na.  Mae’r cynigion yn y cam ymgynghori.  Felly, nid oes unrhyw dystiolaeth ar hyn o bryd i awgrymu y bydd y cynigion a’r opsiynau a nodir o fewn y ddogfen ymgynghori yn cael effaith negyddol na chadarnhaol o ran cydraddoldeb.  Gellir rhoi ystyriaeth bellach i’r mater hwn ar ôl cynnal yr ymarfer ymgynghori. 
11. Os nad oes angen EIA llawn, mae’n ofynnol yn ôl y gyfraith eich bod yn monitro ac yn adolygu’r newidiadau arfaethedig ar ôl eu gweithredu, i wneud yn siŵr eu bod yn gweithio yn ôl y bwriad ac i sgrinio am effeithiau annisgwyl ar gydraddoldeb.  Rhowch fanylion sut y byddwch yn monitro, arfarnu neu adolygu eich cynigion a phryd y bydd yr adolygiad yn digwydd. 
Cynhelir adolygiad pellach ar ôl i’r cyfnod ymgynghori ddod i ben, ac yr ystyriwyd yr holl ymatebion i’r ymgynghoriad. 
12. Enw’r Uwch Reolwr a dyddiad cymeradwyo
(Noder – dim ond os yw’r canlynol yn wir y dylid llofnodi fan hyn: 
· nid oes unrhyw effeithiau ar gydraddoldeb
· mae’r newidiadau wedi hyrwyddo cyfle cyfartal
	Yn awr, dylech gwblhau crynodeb byr (mewn llai na 50 gair, os oes modd) yn dynodi pa bolisi, deddfwriaeth neu wasanaeth y mae’r EIA yn berthnasol iddo, sut yr aethoch ati i’w (h)asesu, crynodeb o ganlyniadau ymgynghoriad, crynodeb o effeithiau (cadarnhaol a negyddol) ac, unrhyw benderfyniadau a wnaed, camau a gymerwyd neu welliannau a weithredwyd o ganlyniad i EIA, gan gynnwys y mecanwaith adolygu. Cyhoeddir y crynodeb ar wefan allanol y Weinyddiaeth Cyfiawnder.
Rheolir yr ad-drefnu strwythurol o fewn paramedrau'r polisi fframwaith rheoli newid sefydliadol.  Mae achos busnes wedi cael ei ddatblygu a’i gyflwyno i Ochr yr Undebau Llafur ar gyfer ymgynghori, ac mae amserlen ar gyfer ymgynghori yn cael ei hystyried ar hyn o bryd.  Bydd swydd ddisgrifiadau ar gyfer swyddi newydd yn cael eu hystyried a’u cytuno. 


	Enw (rhaid i’r unigolyn hwn fod ar radd 5 neu uwch):  Luigi Strinati

	Adran:  GLlTEM Cymru

	Dyddiad:  18/05/2016

	Dalier sylw:  Os bydd angen EIA llawn, daliwch eich gafael ar y sgrinio cychwynnol, a phan fydd yr EIA llawn wedi’i gwblhau, anfonwch y sgrinio cychwynnol a'r un llawn gyda'i gilydd.  Os nad oes angen EIA llawn, anfonwch y sgrinio cychwynnol dros e-bost i’r Adran Cydraddoldeb Corfforaethol, i’w gyhoeddi. 
Pan fydd EIA hefyd wedi’i gwblhau yng nghyswllt materion TGCh penodol, e-bostiwch hwn at yr Adran Cydraddoldeb Corfforaethol, gan anfon copi at TGCh y Weinyddiaeth Cyfiawnder

